
SO‘ZBEKISTONDA BANKLAR 

MOLIYAVIY XIZMATLARI VA 
ULAR SIFATINING AMALDAGI 

HOLATI TAHLILI

Mirzayev Mirza Abdullayevich
Doktorant

Annotatsiуa: Ushbu maqolada tijorat banklarida ko‘rsatilayotgan xizmatlar banklar kesimida o‘rganildi. Mavjud mua-
mmolar, ularni betaraf etish bo‘yicha chora-tadbirlar muhokama qilingan. Banklarda xizmat ko‘rsatish sifatini oshirish, 
shuningdek, xizmatlar inklyuzivligini kengaytirishda raqamli texnologiyalarni qo‘llash bo‘yicha tahliliy ma’lumotlar kelti-
rilgan. Mamlakatimiz tijorat banklari taqdim qilayotgan moliyaviy xizmatlarining holatiga doir xalqaro institutlarning so‘rov 
natijalari tadqiq qilingan.

Kalit so‘zlar: Bank xizmatlari, masofaviy bank mobil ilovalari, moliyaviy inklyuzivlik, bank kredit va depozitlari, masofaviy 
bank xizmati foydalanuvchilari.
Abstraсt: In this article, the services provided by commercial banks were studied in the section of banks. Existing problems 
and measures to eliminate them were discussed. Analytical information on the use of digital technologies in improving the 
quality of services in banks, as well as expanding the inclusiveness of services. The results of the survey of international 
institutes on the state of financial services provided by commercial banks of our country have been studied.

Keу words: Banking services, remote banking mobile applications, financial inclusion, bank loans and deposits, remote 
banking service users.
Аннотация: В данной статье были изучены услуги, предоставляемые коммерческими банками в разделе банки. 
Обсуждены существующие проблемы и меры по их устранению. Аналитическая информация по использованию 
цифровых технологий в повышении качества обслуживания в банках, а также расширении инклюзивности услуг. 
Изучены результаты исследования международных институтов о состоянии финансовых услуг, предоставляемых 
коммерческими банками нашей страны.

Ключевые слова: банковские услуги, мобильные приложения дистанционного банковского обслуживания, финан-
совая инклюзивность, банковские кредиты и депозиты, пользователи дистанционных банковских услуг.

K I R I S H
O‘zbekiston moliyaviy qo‘shilish bo‘yicha global alyansning May deklaratsiyasiga qo‘shilishi bilan bank 

tizimini va Markaziy bank faoliyatini isloh qilishning ustuvor yo‘nalishlaridan biri aholining sifati, moliyaviy inklyu-
ziyasi va moliyaviy savodxonligini oshirish bo‘ldi. Jahon banki guruhining Xalqaro moliya korporatsiyasining 
so‘rovi doirasida O‘zbekiston Respublikasida bank va boshqa moliyaviy xizmatlarni ko‘rsatish sifati to‘g‘risida 
tahliliy hisobot tayyorlandi. O‘tkazilgan so‘rovni tahlil qilish asosida moliyaviy inklyuziyani baholash mezonla-
rining asosiy masalalari, moliyaviy inklyuzivning ayrim ko‘rsatkichlarining past darajadagi sabablari muhokama 
qilindi. Markaziy bank va tijorat banklari tomonidan raqamli texnologiyalarni qo‘llash orqali ko‘rsatilayotgan 
xizmatlar sifatini oshirish bo‘yicha ko‘rilayotgan chora-tadbirlar to‘g‘risida tahliliy ma’lumotlar keltirilgan. Ahol-
ining moliyaviy imkoniyatlarini va moliyaviy savodxonligini oshirishning ahamiyati va o‘zaro bog‘liqligi ko‘rsa-
tilgan. Tahlil natijalariga ko‘ra, bank sektori bilan cheklanib qolmasdan, moliyaviy inklyuzivlikni oshirish, shu 
jumladan,  aholining bank bo‘lmagan kredit tashkilotlari, sug‘urta kompaniyalari operatsiyalarini rivojlantirish va 
qimmatli qog‘ozlar bozoridan foydalanishda ishtirokini kuchaytirish bo‘yicha chora-tadbirlar taklif qilindi1.

O‘zbekiston Respublikasi Markaziy banki 2021-yil 29-oktyabrda moliyaviy inklyuzivlik ittifoqi (AFA) moli-
yaviy texnologiyalar sohasida ishlaydigan tashkilotlar uchun “Inklyuziv FinTech Showcase” tanlovini e’lon qiladi. 
Bunday turdagi ishlardan ko‘zlangan asosiy maqsad mamlakatda moliyaviy xizmatlar ommabopligini oshirish 
bilan birga ularning sifatini oshirishni ham taqozo qilmoqda.

1 Sh.Abdullayeva. Assessment criteria and ways to develop financial inclusion // Society and innovations. April 2021.

Xususan, quyidagi tanlov ham quyidagi mavjud muammolarga yechim topishga qaratilgan:

1 COVID-19 inqiroziga samarali javob berishni qo‘llab-quvvatlovchi yoki maqsadli guruhlarni (yosh tadbir-
korlar, qishloq aholisi, nogironlar) tiklashga hissa qo‘shadigan yechimlar;

2. Raqamli to‘lovlarni takomillashtiruvchi yechimlar (raqamli o‘tkazmalar, to‘lovlar, transchegaraviy 
to‘lovlar);

3. Chidamlilikni, raqobatdoshlikni oshiradigan yechimlar (iqlim o‘zgarishiga moslashish va yumshatish, 
moliyaviy savodxonlik, raqamli moliyaviy savodxonlik, RegTech yoki SupTech).

2020-2025-yillarda bank tizimini isloh qilish bo‘yicha qabul qilingan strategiyaga muvofiq2, maqsadli cho-
ra-tadbirlarni qabul qilish orqali moliyaviy xizmatlarning ommabopligi va sifatini oshirish, shuningdek, moliya 
bozorida raqobatni rivojlantirish, yagona moliya tizimining bir-birini to‘ldiruvchi qismi sifatida nobank kredit tash-
kilotlarini shakllantirish hamda tijorat banklari tomonidan ko‘rsatilayotgan xizmatlar sifatini doimiy oshirib borish, 
bank xizmatlaridan aholining barcha qatlamlari foydalana olishi uchun qulay shart-sharoitlar yaratish ustuvor 
vazifalardan biri hisoblanadi.

Hozirgi kunda mamlakatimizda banklar tomonidan moliyaviy xizmatlarni ko‘rsatishda aholining barcha 
qatlamlarini, tadbirkorlik subyektlarini keng qamrab olishda bir qator vazifalar belgilab olingan bo‘lib, bunday 
vazifalarning o‘z vaqtida va samarali joriy qilinishi tijorat banklari tomonidan ko‘rsatilayotgan moliyaviy xizmatlar 
sifatining oshishiga, shu bilan birga bank xizmatlari is’temolchilarining bank xizmatlaridan mamnunlik daraja-
sining ko‘tarilishiga xizmat qiladi.

Hozirgi kunda quyidagi islohotlarni kechiktirmasdan bajarish zarur deb hisoblaymiz: 

● banklarning yangi, shu jumladan,  “raqamli banking” tamoyillariga asoslangan biznes-modellarini joriy 
qilish;

● bank xizmatlari ko‘rsatishning xalqaro sifat standartlarini qo‘llash;

● banklarning operatsion va kapital xarajatlarini optimallashtirish;

● kichik va o‘rta biznes subyektlariga ko‘rsatilayotgan xizmatlarning ko‘lami va sifatini, shu jumladan,  tad-
birkorlik subyektlariga axborot-kommunikatsiya texnologiyalaridan foydalangan holda xizmat ko‘rsatish 
orqali oshirish;

● ipoteka bozorida aholining oshib borayotgan ehtiyojlarini qanoatlantiruvchi tegishli bank va nobank 
mahsulotlar turini kengaytirish uchun qulay shart-sharoitlar yaratish orqali shahar va qishloq joylarida 
ipotekani kreditlashni rivojlantirish bo‘yicha qo‘shimcha chora-tadbirlar qabul qilish.

M A V Z U G A  D O I R  A D A B I Y O T L A R  T A H L I L I
Moliyaviy xizmatlardan foydalanish imkoniyati muammosi birinchi marta 1993-yilda geograflar E.Leyshon 

va N.Trift3 tomonidan tilga olinib, moliyaviy xizmatlardan foydalanishda jismoniy cheklovlarni aniqlashgan. Bir 
qator fuqarolarning ayrim guruhlari bank va sug‘urta tashkilotlariga murojaat qilishda duch keladigan muam-
molar bo‘yicha ilmiy tadqiqotlar olib borishgan.

Peterson K. Ozili esa nima uchun moliyaviy inklyuziya shu qadar muhimligi haqida ilmiy izlanishlar 
olib borgan4. Peterson moliyaviy ommaboplik atamasini boshqa rivojlanish so‘zlariga nisbatan tahlil qilgan.  
U 2004-2022-yillarda mamlakatlar va shaharlarda rivojlanish tendensiyalari bo‘yicha ishlatilgan atamalar tah-
lini natijasida “moliyaviy ommaboplik” atamasi mashhurligi chunki u rivojlanishning boshqa muhim atamalari 
“mikromoliya”, “raqamli moliya”, “fintech” va “inklyuziv moliya” so‘zlari bilan bog‘liqligini o‘zgargan va rivojla-
nayotgan mamlakatlarda moliyaviy inklyuziya so‘zi rivojlangan mamlakatlarga qaraganda ko‘proq mashhur deb 
hisoblagan. 

Moliyaviy ommaboplikning rivojlantirish masalalari mahalliy fanda nisbatan yangi tadqiqot sohasi. Moli-
yaviy inklyuzivlikni rivojlantirishning ayrim jihatlari Abdurahmonov K.X., Normuradov M.B., Boboxujayev Sh.I., 
Hamidulin M.B., shuningdek, boshqa xorijiy olimlar Staxovich L. V., Galishnikova E.V. Ageeva N. A., Alekseeva 
D.G., Andreeva I.A., Kalacheva E.A., Kiriyenko E.A., Paraxina L. V., Lavrushina O.I tomonidan tadqiq qilingan.

2 O‘zbekiston Respublikasi Prezidentining PF–5992-sonli “2020-2025 yillarga mo‘ljallangan O‘zbekiston Respublikasining bank tizimini 
isloh qilish strategiyasi to‘g‘risida”gi Farmoni. 2020-yil 12-mayda. lex.uz›ru/docs/-4811025

3 Andrew Leyshon, Dawn Burton, David Knights Towards an Ecology of Retail Financial Services: Understanding the Persistence of 
Door-to-Door Credit and Insurance Providers//Environment and Planning A: Economy and Space // April 1, 2004 Research Article 
https://doi.org/10.1068/a3677.

4 Peterson K. Ozili. // Why is financial inclusion so popular? An analysis of development buzzwords // Journal of International Develop-
ment. 13 July 2023. https://doi.org/10.1002/jid.3812 

SMoliyaviy inklyuzivlik masalalari 2017-yilda mamlakatimiz moliyaviy inklyuzivlik bo‘yicha global alyansga 

qo‘shilganidan va May deklaratsiyasiga qo‘shilganidan so‘ng, ayniqsa, dolzarb bo‘lib qoldi. Ayni paytda Jahon 
banki bilan hamkorlikda moliyaviy inklyuzivlikni va xizmatlar sifatini oshirish bo‘yicha strategiya ishlab chiqilgan. 
Xalqaro nazariya va amaliyotda moliyaviy xizmatlarning asosiy turlari bank xizmatlari; sug‘urta xizmati; qim-
matli qog‘ozlar bozorida xizmat ko‘rsatish; lizing shartnomasi bo‘yicha xizmat ko‘rsatish; moliyaviy institutlar 
tomonidan taqdim etiladigan xizmatlar, shuningdek, yuridik va jismoniy shaxslarning mablag‘larini jalb qilish va 
joylashtirish bilan bog‘liq xizmatlar hisoblanadi. Jahon amaliyoti shuni ko‘rsatadiki, aholining moliyaviy xizmat-
lardan foydalanish darajasini baholash quyidagi manbalardan olingan ma’lumotlar asosida amalga oshiriladi: 
“fuqarolarning ayrim guruhlari (uy xo‘jaliklari, emigrantlar, ayollar, yoshlar, yakka tartibdagi tadbirkorlar, va 
boshqalar) o‘rtasida o‘tkazilgan so‘rovlar; moliya institutlari faoliyatini tartibga soluvchi organlar tomonidan 
o‘tkazilgan so‘rovlar ma’lumotlari; fuqarolar, moliya institutlari va nazorat qiluvchi organlar oʻrtasida oʻtkazilgan 
soʻrovlardan olingan umumiy maʼlumotlar”5.

T A D Q I Q O T  M E T O D O L I G I YA S I
Ilmiy maqolаni yozish jaroyonida abstraktsiyalash, guruhlash, qiyoslash, retrospektiv va istiqbolli, empirik 

tahlil va boshqa uslublardan foydalanildi. Maqolada qiyosiy taqqoslash usulida jahon amaliyotida tijorat 
banklarining xizmatlar bozori, iste’molchiga turli xil mahsulotlar va xizmatlar ko‘rsatiladigan bir nechta platfor-
malar samaradorligini oshirishda xizmat ko‘rsatish tizimlari asoslarini mamlakatimizdagi mavjud asoslar bilan 
taqqos lab, tegishli xulosalar shakllantirildi.

T A H L I L  V A  N A T I J A L A R
Mamlakatimizda amalga oshirilayotgan islohotlarning yangi bosqichida makroiqtisodiy barqarorlikning 

muhim omillaridan biri bank tizimi mustahkamligi ekanligini inobatga olgan holda bu borada amalga oshirilgan 
ishlar va istiqbolli rejalarga ham to‘xtalsak.

Tijorat banklari xizmatlarining miqdoriy tavsifi xizmatlar soni, ularning ko‘lami va doirasi bilan belgilansa, 
bank xizmatlarining sifat tavsifi xizmatlar sifati, tezkorligi va aniq manzilli amalga oshirilishi, bu xizmatlardan 
mijozlarning qanoatlanish darajasi bilan ifodalanadi. Tijorat banklari xizmatlarining miqdor va sifat tavsifi hamda 
uning samaradorligi ular tomonidan baholash sohasida olib borilayotgan siyosat bilan uzviy bog‘liqdir. 

Masofaviy bank xizmatlari ko‘rsatishni bankomat va infokiosklarsiz tasavvur etib bo‘lmaydi. Foydala-
nish sodda bo‘lgan ushbu uskunalar bugungi kunda mijoz va kassir o‘rtasidagi an’anaviy muomalaga chek 
qo‘yib, o‘ziga xos minibank ofisi vazifasini o‘tamoqda. Hozirgi paytda bankomatlardan nafaqat naqd pul yechib 
olish, xorijiy valyutani almashtirish, bank plastik kartalariga mablag‘ qo‘yish, balki ular orqali tovar va xizmatlar 
bo‘yicha turli to‘lovlarni amalga oshirish mumkin. Shuni qayd etish o‘rinliki, mijozlar istalgan bankning bankomat 
va infokiosklaridan foydalana oladilar.

1-rasm: Respublika tijorat banklari tomonidan o‘rnatilgan bankomat va infokiosklar soni dinamikasi (dona)6

5 Нормурадов М.Б. Финансовая доступность – на повестке дня Центрального банка Узбекистана. URL:https://www.afi-global.
org/newsroom/blogs/financialinclusion-on-the-agenda-of-the-central-bank-of-uzbekistan/.

6 O‘zbekiston Respublikasi Markaziy banki ma’lumotlari asosida tayyorlandi.

1-rasmdan ko‘rinib turibdiki, tijorat banklari tomonidan o‘rnatilgan bankomat va infokiosklar soni 2018-yil 
yanvar oyidan 2022-yil dekabr oyigacha ko‘payib borgan. Ushbu davrda o‘rnatilgan bankomat va infokiosklar 
soni 20 379 taga, har yilda o‘rtacha 4 076 taga oshib borgan. Ushbu tendensiya keyingi oylarda ham saqlanib 
tursa, aholiga ko‘rsatilayotgan xizmatlarning hajmi ham oshadi.

Hozirgi kunda tijorat banklari aholiga qulaylik yaratish va zamonaviy xizmatlar ko‘lamini kengaytirish maq-
sadida 24/7-ejimida, kecha-yu kunduz uzluksiz xizmat ko‘rsatadigan o‘z-o‘ziga xizmat ko‘rsatish uchun mo‘ljal-
langan raqamlashtirilgan bank xizmatlari markazlari tashkil qilinib, foydalanishga topshirib kelmoqda. Bunday 
markazlar zamonaviy bank xizmatlarini ko‘rsatuvchi bankomatlar, infokiosk, infomonitor va “Internet-banking” 
xizmatidan foydalanuvchi yuridik shaxslar, shu jumladan, yakka tartibdagi tadbirkorlarga xizmat ko‘rsatuvchi 
klaviaturali infokiosk qurilmalari bilan jihozlanmoqda. 24/7 rejimida ishlaydigan mazkur shoxobchalarning 
ko‘payishi bankomat va infokiosklar sonining oshishiga olib kelmoqda.

Xulosa qilib aytganda, tijorat banklarining xizmatlari tobora kengayib, sifati yaxshilanib bormoqda, ular 
orasida yangi istiqbolli mijozlarni jalb qilish uchun raqobat sezilarli darajada kuchaydi. Banklar tomonidan keng 
ko‘lamli xizmatlar ko‘rsatilishi, bankning mijoz uchun ishlashi bugungi kun talabidir.

Mamlakatimiz bank tizimida zamonaviy bank xizmatlari joriy qilinib, banklar tomonidan aholi va tadbirkorlik 
subyektlariga sifatli xizmatlar ko‘rsatilib kelinmoqda. Xususan, biznesni rivojlantirish banki “QUANT” mobil 
tizimiga kirish orqali mijozlar o‘zlariga tegishli bo‘lgan depozit hisoblarida bir necha xil bank operatsiyalarini 
amalga oshirish, valyutani online sotib olish, internet kartalar va hisoblarni masafadan boshqarish imkoniga ega 
bo‘lishgan. Dastlab bu xizmatdan faqat yuridik shaxs maqomidagi mijozlar foydalangan bo‘lsa, bugungi kunga 
kelib,  jismoniy shaxslar ham bu xizmatdan keng foydalanmoqda. Misol uchun “Biznesni rivojlantirish banki” 
ATBda 2021-yil yakunlari bo‘yicha 77 ta xalqaro pul o‘tkazmalari offislari, 250 ta bankomat, 53 ta bank xizmat-
lari markazlari, 124 ta xizmat turlari, 20 974 ta terminallar o‘rnatilgan bo‘lib, 2019-yil 1-yanvar holati 141865 ta 
mijozlar bu xizmat turidan faol foydalanayotganini qayd etish mumkin.

So‘ngra “O‘zsanoatqurilishbank” aktsiyadorlik jamiyati yangi xizmatni mijozlariga taklif etgan holda o‘z veb 
saytida joylashtirgan bo‘lsa, biroz vaqt o‘tgach O‘zbekiston Respublikasi AT Xalq banki ham masofaviy bank 
xizmatini mijozlariga taklif qildi. Bu esa bank mijozlarining bu kabi xizmat turiga ehtiyoji ortib borayotganligidan 
dalolat beradi. Jumladan, “O‘zsanoaqurilishbank” tomonidan mijozlarga qulaylik yaratish maqsadida omo-
natlarni masofadan boshqarish, “JOYDA” mobil ilovasi, yashil moliyalashtirish xizmatlari, shuningdek, kichik 
biznes sub’yektlari uchun yangi internet-banking SQB Business dasturlari ishlab chiqilgan. 

Xususan, Bank gʻaznachilik faoliyati xalqaro standartlarga muvofiqlashtirildi, aktiv va passivlar, likvidlik va 
kapitalni boshqarishning yangi tizimi yaratildi, filial transformatsiyasi metodologiyasi asosida filial tarmoqlari 
faoliyatida tub islohotlar amalga oshirildi, risklarni boshqarish segmenti takomillashtirildi, “WAY4” texnologiyasi 
asosidagi protsessing markazining ishga tushirilishi natijasida multivalyuta, xalqaro va kredit kartalari bo‘yicha 
xizmatlar yoʻlga qoʻyildi.

2-rasm: Masofadan bank xizmatlarini qo‘rsatuvchi tizimlardan foydalanuvchilarning soni (1-yanvar holatiga)7

Natijada, 2022-yilda bank umumiy kapitali 8,9 foizga oshib, 7,6 trln. soʻmga, aktivlari 13,4 foizga ortib, 
63,2 trln. soʻmga, kredit qoʻyilmalari 13,8 foizga oʻsib, 48,4 trln. soʻmga yetdi. 2022-yilda daromad keltirmay-

7 O‘zbekiston Respublikasi Markaziy banki ma’lumotlari.

stavkasi 5,2 foizdan 5,4 foizga koʻtarildi. Jami 5,1 trln. soʻm hajmida daromad olinib, ushbu koʻrsatkich taqqo-
slanayotgan davrga nisbatan 21,8 foizga ortdi. Sof foyda 620,6 mlrd. soʻmni tashkil qildi. Bank depozit bazasi 
avvalgi yilga nisbatan 13 foizga ortib, 15,3 trln. soʻmni tashkil etdi. Faol mijozlar soni qariyb 20 foizga koʻpayib, 
1 mln. 143 mingtani tashkil qildi. Mijozlarning bankka sodiqlik darajasi (NPS) korporativ biznes yoʻnalishida 65 
foizdan 68 foizga, kichik va oʻrta biznes sohasida 57 foizdan 64 foizga, chakana biznesda 48 foizdan 68 foizga 
oʻsdi. Xodimlarning noroziligi darajasi 10,3 foizdan 6,4 foizga kamaydi8. 

Mamlakatimiz bank tizimining rivojlanishida albatta elektron to‘lov tizimining rivojlanishi muhim o‘rin egal-
laydi. Bugungi kunda tijorat banklari tomonidan aholiga “Bank-mijoz” dasturi, mobil banking, internet banking, 
SMS banking va tashqi o‘z-o‘ziga xizmat ko‘rsatuvchi qurilmalardan ya’ni, bankomat, infokiosk va terminallar 
kabi masofadan boshqariluvchi xizmat turlari ko‘rsatilib kelinmoqda. Ushbu xizmat turlaridan foydalanuvchilar 
soni ham yildan yilga ortmoqda.

Yuqoridagi ma’lumotlariga ko‘ra, respublikamizda masofadan bank xizmatlarini ko‘rsatuvchi tizimlardan 
foydalanuvchilarning soni 2012-yilda 56 735 tani tashkil etgan bo‘lsa, 2015-yilda 534 800 tani, 2018-yilga kelib 
4 453 240 tani, 2021-yilda esa 14 571 094 tani va 2022-yilda 20 203 384 tani tashkil etgan.

Xususan, O‘zbekiston Respublikasi Markaziy bank boshqaruvining 2010-yil 23-oktyabrdagi 34/8-sonli 
Qarori bilan tasdiqlangan “Bank hisobvaraqlariga masofadan xizmat ko‘rsatish tizimlarida ishlash tartibi to‘g‘risi-
da”gi Nizomi tijorat banklarida bank hisobvaraqlariga masofadan xizmat ko‘rsatish tizimi orqali bank mijozlari 
bankning aloqa kanallari orqali axborot almashinuvi ya’ni banklar masofadan bank xizmatlari taklif etishda 
muhim ahamiyat kasb etdi.

X U L O S A
O‘zbekistonda tijorat banklar tomonidan ko‘rsatilayotgan moliyaviy xizmatlar sifatini oshirish va tadbirkorlik 

subyektlarini bazaviy bank xizmatlar bilan qamrob olish darajasini oshirishda bir qator masalalarga yechim 
topish zarur. Shundan kelib chiqib moliyaviy ommaboplikni oshirish uchun quyidagilar taklif etiladi:

● tijorat banklari tomonidan taklif etilayotgan xizmatlar qamrovini kengaytirish imkoniyatiga ega mobil 
ilovalari faoliyatini yanada takomillashtirish;

● tijorat banklari xizmat ko‘rsatish tizimini tubdan yaxshilash maqsadida kredit liniyalari bo‘yicha jismoniy 
va xususiy tadbirkorlik subyektlariga kreditlar berishda katalizator bo‘lishi mumkin bo‘lgan qo‘shma 
kredit mahsulotlarini yaratish hisobiga mikrokreditlash hajmini kengaytirish;

● moliyaviy savodxonlikni oshirishda innovatsion yondashuvlarni joriy etish, xususan banklarda amalga 
oshirilayotgan xizmatlarni va investitsiya portfelini shakllantirish uchun mobil o‘yin ilovalarini yaratish;

● raqamli banklardan foydalanishga asoslangan aralash moliyaviy mahsulotlarni yaratish, jumladan,  
sug‘urta xizmatlari, elektron tijorat, qimmatli qog‘ozlar bozori va boshqalar.

Foydalanilgan adabiyotlar:
1. Указ Президента Республики Узбекистан “О Стратегии реформирования банковской системы Республики 

Узбекистан на 2020–2025 годы” №УП–5992 от 12.05.2020 
2. Постановление Президента Республики Узбекистан “О дополнительных мерах по повышению доступности 

банковских услуг” от 23 марта 2018 г. №ПП–3620. 
3. Постановление Президента Республики Узбекистан “О мерах по повышению доступности микрофинансовых 

услуг”.–№440 от 23.07.2019 г. 
4. Абдурахманов К.Х., Абдуллаева Ш.Р. Банковская система Узбекистана: новые реалии и приоритеты// Правда 

Востока от 11 апреля 2018 г. 
5. Глобальный альянс за финансовую доступность. URL:https://www.afiglobal.org/wp-content/uploads/publica-

tions/2016-11/FS-AFI%20Value-A5-digitalRUS.pdf 
6. Калачева Е.А., Кириенко Е.А. Понятие финансовой доступности и критерии ее оценки // Вестник НГУЭУ. 

2018. №1. URL: https://cyberleninka.ru/article/ n/ponyatie-finansovoy-dostupnosti-i-kriterii-ee-otsenki. Жамият ва 
инновациялар – Общество и инновации – Society and innovations Issue – 2 № 3 (2021) / ISSN 2181-1415 55 

7. Национальная стратегия повышения финансовой грамотности 2017– 2023 годы https://www.minfin.ru/common/
gen_html/?id=118377&fld= HTML_MAIN. 

8. Нормурадов М.Б. Финансовая доступность – на повестке дня Центрального банка Узбекистана. URL:https://
www.afi-global.org/newsroom/blogs/financialinclusion-on-the-agenda-of-the-central-bank-of-uzbekistan/. 

9. Отчет Международной финансовой корпорации Группы Всемирного банка “Повышение финансовой 
компетентности и финансовой доступности в Узбекистане”, июль, 2020. – С. 7. 

10. Стахович Л.В., Галишникова Е.В. Оценка доступности финансовых услуг для населения в России и мире URL: 
https://nifi.ru/images/FILES/Journal/ Archive/2012/4/statii/2012_04_13.pdf

8 “O‘zsanoatqurilishbank” ATB yillik hisobot materiallari. 2022



597https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, fevral.  № 2-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.

Manzilimiz: Toshkent shahar, Mirzo Ulug‘bek tumani 
Kumushkon ko‘chasi, 26-uy. 

Jurnal sayti: https://yashil-iqtisodiyot-taraqqiyot.uz

2024. № 2

Ingliz tili muharriri: Feruz Hakimov
Musahhih: Xondamir Ismoilov 
Sahifalovchi va dizayner: Iskandar Islomov

 © Materiallar ko‘chirib bosilganda ““Yashil” iqtisodiyot va taraqqiyot” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027


